
Osteguna, 2007ko abenduaren 27a.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Gobernuak gaitzetsi du ETAk Balmasedan egindako atentatua

Osteguna, 2007ko abenduaren 27a. Nafarroako Gobernuak erabaki bat hartu du gaur ETAk Balmasedan (Bizkaia) egindako azken atentatua gaitzesteko eta aipatu herriko biztanleei haren elkartasuna adierazteko.

Gobernuaren ustez, ezinbestekoa da indar politiko demokratikoen batasuna eta irizpideen eta ekintzaren batasuna banda terroristaren aurka  eraginkortasun handiagoaz borrokatzeko, kontutan izanik zein kaltegarria den ETA gizartearendako eta gero eta handiagoa dela gizartearen eskaria egoera honetan irmotasuna edukitzeko.

Azkenik, Nafarroako Gobernuak apustua egiten du askatasunaren alde eta zuzenbideko Estatuak eskura dituen legezko neurri guztiak aplikatzearen alde eta nazioarteko lankidetza indartzeko, batez ere Frantziarekin; eta haren konfiantza adierazten du Estatuko segurtasun indar eta kidegoen eta Botere Judizialaren lanetan.
HERRI LAN, GARRAIO ETA KOMUNIKAZIO DEPARTAMENTUA

Nafarroako Errepideen III. Plan Zuzentzailea (2009-2016) idazteko gastua baimendu du Gobernuak

Osteguna, 2007ko abenduaren 27a. Nafarroako Errepideen III. Plan Zuzentzailea (2009-2016) idazteko laguntza kontratatzeko baimena eman dio Nafarroako Gobernuak, gaurko bileran, Herri Lan, Garraio eta Komunikazio Departamentuko kontseilariari. 

Kontratuaren zenbatekoa 350.000 eurokoa da. Horietatik 100.000 euro 2008ko Aurrekontu Orokorretatik ordainduko dituzte, eta gainerakoak (250.000 euro) 2009koetatik. 

Nafarroako Errepideen Plan Zuzentzailea Nafarroako Gobernuaren tresna tekniko eta juridikoa da, Foru Komunitateko errepideetako urte anitzeko plangintza egiteko. Plana Parlamentuak onartzen du, eta lurraldea antolatzeko tresna da. Gobernuak arlo horretan hartutako erabakiak zuzentzen ditu, lurraldearen antolamenduko eta hirigintzako foru legedian xedatutakoari jarraituz. 

Nafarroako Errepideen lehenengo Plan Zuzentzailea 1997ko abenduaren 2an onartu zuen Parlamentuak, 1998-2005 aldirako. Lehen laurtekoa amaitu ondoren Plana eguneratzea aurreikusi zuten, eta beste laurteko batez luzatzea. Aurreikuspen horiei jarraituz, 2002ko azaroaren 12an Nafarroako Errepideen II. Plan Zuzentzailea (2002-2009) onartu zuen Nafarroako Parlamentuak; hots, Foru Komunitateko bide sarearen programazio, eraikuntza eta zaintzaren arloko irismen luzeko plangintza prozesua finkatu zuen dokumentua.

Nafarroako Errepideen III. Plan Zuzentzailea dagoeneko finkatuta dagoen prozesuaren jarraipena da, eta Nafarroako Errepide Sareko esku-hartzeen plangintza eta programazioa ezartzea du helburu, 2009an ez ezik, baita 2010-2016 aldian ere, eta horretarako, jarduera berriak gaineratuko ditu. Nafarroako Errepideen III. Plan Zuzentzailea (2009-2016) idatziko dutenek honako zehazpen hauek kontuan hartuta jardun beharko dute: 
a) Helburuak finkatzea eta lehentasunak ezartzea. 

b) Bide sistemako elementuak programatzeko, eraikitzeko eta zaintzeko irizpide orokorrak ezartzea. 

c) Nafarroako Errepide Sarearen egoera deskribatzea eta aztertzea, bai eta errepide sarearen eremu funtzional eta zerbitzukoena ere, honako alderdi hauei dagokienez: egoera funtzionala eta zainketakoa, bide segurtasuna, mugikortasun iraunkorra, zerbitzuaren kalitatea, garraio sistema orokorra, lurralde eredua eta aldagai sozio-ekonomiko nagusiak.

d) Sareko errepide tarteak Nafarroako errepideei buruzko martxoaren 23ko 5/2007 Foru Legeko 6. artikuluan aurreikusitako errepide motei atxikitzeko irizpideak. 

e) Plana gauzatzeko behar diren baliabide ekonomikoak, finantzazkoak eta antolaketakoak zehaztea.

f) Planean bildutako jarduerek ingurumenean duten eraginaren azterketa orokorra.

g) Plana garatu eta kudeatzeko prozedurak zehaztea.

h) Helburuak betetzen ote diren ebaluatzeko eta Plana berrikusteko irizpideak eta prozedurak zehaztea.

HERRI LAN, GARRAIO ETA KOMUNIKAZIO DEPARTAMENTUA

Toki entitateendako dirulaguntzak onetsi du Gobernuak harkaitz-ezpondak egonkortzeko lanak egin ditzaten

Lan hauen bidez, herri ingurunerako arriskutsuak izan litezkeen lur jauzi eta mugimenduak saihetsi nahi dira
Osteguna, 2007ko abenduaren 27a.  Nafarroako Gobernuak 450.000 euroko gastua onetsi du gaurko bilkuran toki entitateendako dirulaguntzen deialdia egiteko herri inguruneko harkaitz-ezpondak egonkortu eta zuzentze neurriak ezartzeko obrak egin ditzaten 2008 eta 2009an.
Dirulaguntzak behar-beharrezkoak dira, izan ere, arriskutsuak izan litezkeen lur jauzi eta mugimenduak saihesteko xedez egiten den harkaitz-ezponden egonkortzea ezinbesteko segurtasun neurria da hainbat herritako ingurunean, eta lurraldearen zaintzea toki entitateen eskumena bada ere, zenbait obra, hau barne, ez ohiko gastua da, Nafarroako Gobernuaren dirulaguntza behar duena haren garrantzi ekonomikoarengatik.

 Herri Lan, Garraio eta Komunikazio Departamentuaren laguntzen bidez, proiektua, obraren zuzendaritza eta gauzatzea finantzatzen da, eta aurrekontua badago, obraren kostu osoa estaltzen ahal da. Toki entitateek aurkezten dituzten proiektuak proposatutako konponbidea justifikatu behar dute kasu bakoitzean, kontutan izanik obren helburua kaltea ekar lezakeen lur jauzi eta mugimenduen arriskua kendu edo gutxiagotzea baino ez dela izanen. Horretarako arrisku mota zehaztu beharko da, hark ekar lezakeen kaltea eta egoera hori saihesteko neurriak behar bezala baloratuak eta justifikatuak.
HERRI LAN, GARRAIO ETA KOMUNIKAZIO DEPARTAMENTUA

Gobernuak gastu bat onetsi du Nafarroako kartografia geologikoaren normalizaziorako 

Osteguna, 2007ko abenduaren 27a.  Nafarroako Gobernuak 186.760 euroko gastua onetsi du gaurko bilkuran, 2008ko aurrekontuen kargura, eta 11.760 eurokoa 2009ko aurrekontuen kargura, Nafarroako kartografia geologikoaren normalizazio lanak kontratatzeko.
Nafarroak 1975ean egin zuen lurraldearen lehen kartografia geologikoa 1/25.000 eskalara, eta Espainiako lehen herrialdea izan zen lan hori egin zuena. Gainerako herrialdeetan, Geologiaren Institutu Nazionalak egin zuen. Azkeneko urteetan mapen berrikusketa eta informatizazioa egin da. Lan hauek egile desberdinek egin dituzte Nafarroako lurraldearen lurra osatzen duten unitate geologiko desberdinetan, beraz, ez dira beti irizpide berdinak erabili formazio geologikoen deskribapenean bai eta haiekin doazen legendetan ere.
FAMILIA, GAZTERIA, KIROL ETA GIZARTE GAIETAKO DEPARTAMENTUA

Tuterako "Real Casa de Misericordia" Fundazioarekin ituna sinatzeko baimena eman du Gobernuak

Osteguna, 2007ko abenduaren 27a. Nafarroako Gobernuak baimena eman dio Familia, Gazteria, Kirol eta Gizarte Gaietako Departamentuari, Tuterako "Real Casa de Misericordia" Fundazioarekin ituna sinatzeko. 
Itunaren berritasun nagusia, aurrekoarekin alderatuz gero, plaza kopurua mendeko pertsonen beharrizanetara egokitzea aurreikusten duela da, Gizarte Zerbitzuen Zorroari eta Mendekotasunaren Legeari jarraiki. 
Beraz, kontratuan mendekotasun kontzeptua gehituko dute, Gizarte Zerbitzuei buruzko 15/2006 Foru Legearen eta mendekotasun egoeran dauden pertsonen autonomia sustatzeko eta laguntza emateko 39/2006 Legearen arabera, eta zerbitzu zorroaren zirriborroan aintzat hartutako mendekotasun mailen araberako zerbitzua emanen dute, bermatutako zerbitzu gisa, hirugarren adinekoentzako egoitza plazei dagokienez (III. maila -mendekotasun handia- eta II.II. maila -mendekotasun larria, II. gradua-). Hartara, lege eskakizunei aurrea hartuko zaie. 


Gainera, 15 egoitza plaza gehiago eskainiko dituzte, behar handiena duten mendeko pertsonei zerbitzua emateko (gaur egun 75 plaza daude, eta etorkizunean, 90 izango dira), Foru Komunitateko zerbitzu zorroaren zirriborroari jarraiki. Hortaz, plaza kopuruak gora eginen du. 


Era berean, Eguneko Zentroa irekita egonen den egun kopuruak ere gora eginen du. Astelehenetik ostiralera zabalduko dute, mota bereko gainerako itunpeko zentroen ordutegi berarekin, eta erabiltzaileen garraio egokitua eta lagundua bermatuko dute. Eguneko Zentroko garraioaren finantzaketa itunean sartuko dute (160,59 €/hilabete, plaza bakoitzeko, tarifa publikoen erregimenean onartutako ordainketa irizpideen arabera: %60, Nafarroako Mendekotasun Agentziak –ANDEP-; eta %40, erabiltzaileak). 

Bestalde, kontratua eguneratuko dute, langile eskakizunei dagokienez. Hain zuzen ere, artapen zuzeneko langileen ratioa hobetuko dute (gerokultoreei dagokienez, zehazki). Hartara, eskaintza %40 handituko dute, eta mendeko erabiltzaile bakoitzeko urtean 500 ordu eskaini ordez, 740 eskainiko dituzte, mendekotasun handiko erabiltzaileei laguntza handiagoa ematearren (gaur egun, itundutako plazen %78 III. eta II.II. mailakoak dira).


Nafarroako Mendekotasun Agentziak, bestalde, finantzaketa arloko konpromiso handia hartuko du bere gain; izan ere, gaur egungo moduluak eguneratuko ditu. Hartara, egoitza plaza bakoitzeko modulua 1.750 €-koa izanen da hilabeteko (gaur egun, berriz, 1.420 €-koa da), eta eguneko zentroko plaza bakoitzeko modulua, berriz, 875 €-koa izango da hilabeteko (gaur egun, berriz, 781 €-koa da).

Amaitzeko, kontratuak kudeatzean gehiago hartuko dira kontuan mendeko pertsonak, Kontratuen Foru Legeak ahalbidetzen dituen kudeaketa tresnen arabera; izan ere, mendekotasun mailen eskariaren arabera, plaza kopurua handituko dute, irtenbidea ahal bezain azkar emateko, honako hiru aukera hauen bidez: 

1.- Hasteko, 15 egoitza plaza gehiago eskainiko dituzte, kontratazio epean (aurreikuspenen arabera, lehenengo urtean ia %100 okupatuta egonen dira). Gaur egun plaza itundu gabeen bidez ematen dute zerbitzu hori, baina plaza horiek hutsik gelditu ahala, itunpeko plaza bilakatuko dituzte (gaur egun, Tuterako erruki etxeak 180 egoitza plaza ditu; 110 inguru mendeko pertsonentzako dira, eta horietatik 90 itundu egiten dituzte). 

2.- Gerora, plaza kopurua %10 handitu daiteke (10 plaza gehiago, gehienez ere), kontratua aldatzeko beharrik gabe. Hartara, arintasuna emango diote kudeaketari, baldin eta eskaririk badago eta Nafarroako Mendekotasun Agentziak eta erruki etxeak nahi badute. 

3.- Behar gehiagorik badago, kontratua aldatu eta plaza gehiago eskaini ahal izanen dituzte. Inguruabar hori kontratuan aurreikusiko dute. 
FAMILIA, GAZTERIA, KIROL ETA GIZARTE GAIETAKO DEPARTAMENTUA

Dirulaguntzak emateko deialdiaren  tramitazioa onetsi da irabazi asmorik gabeko kirol elkarteek eta klub filialen titularrak diren entitateek 2008an zehar kirol ekitaldi eta ikuskizunak antolatu ditzaten 
Osteguna, 2007ko abenduaren 27a.  Nafarroako Gobernuak baimena eman dio Familia, Gazteria, Kirol eta Gizarte Gaietako Departamentuari dirulaguntzen deialdia tramitatzeko, banakako ebaluazioaren bidez, irabazi asmorik gabeko kirol elkarteek eta klub filialen titularrak diren entitateek 2008an zehar kirol ekitaldi eta ikuskizunak antolatu ditzaten.
Eskatzaileen dibertsitatea eta laguntza jasotzeko proposatzen diren jarduerak direla eta, eskatzeko epeak beti zabalik egon behar du. Jarduera egiteko epea urte natural osoa da, izan ere, kasu batzuetan ezin da aurretik jakin kirol jarduera egiteko aukera izanen den. Izan ere, Nafarroan egiteko, alde batetik, nafar kirolariek eskatzen diren emaitza eta sailkapenak erdietsi behar dituzte oraingo kirol denboraldian, eta beste aldetik erakunde nazionalek eta nazioartekoek baimena eman behar diete nafar erakundeei aipatu jarduerak antolatzeko. Horretaz gain, eskatzaile askok ez dute likideziarik eta horrek eskatzen du kasu batzuetan ordainketa partzialak egitea eta gainerakoetan behin-betiko laguntza ematea ahalik eta jarduera egiten den momentutik hurbilen.
Nafarroako Gobernuaren politikaren helburuen artean, aipatzekoak dira Foru Komunitatean kirol ekitaldi garrantzitsuak sustatzea eta kirol alorrean administrazio publikoen artean eta horien eta Foru Komunitatean kirola sustatzen eta garatzen diharduten beste entitate publiko edo pribatuen artean koordinazioa eta elkarlana bultzatzea. Horretarako kirol eskumenak haien eremuaren arabera honelaxe sailkatzen dira: nazioartekoak, nazionalak, erkidegoartekoak, nafarrak eta tokikoak. Zentzu horretan, kirola laguntzak eta dirulaguntzak emanez ere sustatu nahi da. 
Kirol klubei ematen zaizkien dirulaguntzek posible egiten dute Nafarroako talde eta kirolarien partehartzea Espainiako eta nazioarteko kirol lehiaketetan, eta bide batez Nafarroaren izena hedatzen da eremu desberdinetan komunikabideen bitartez. Aldi berean kirol jarduera sustatzen da nafar herritarren artean, izan ere, kirolean hasten diren gazteendako akuilu baita Foru Erkidegoko kirol taldeen eta kirolarien maila goratzea.

FAMILIA, GAZTERIA, KIROL ETA GIZARTE GAIETAKO DEPARTAMENTUA
Kirol klubek Espainiako eta nazioarteko lehiaketa ofizial ez-profesionaletan parte hartzeko dirulaguntzen 2008. urteko deialdia tramitatzea onetsi da
Osteguna, 2007ko abenduaren 27a.  Nafarroako Gobernuak baimena eman dio Familia, Gazteria, Kirol eta Gizarte Gaietako Departamentuari dirulaguntzen deialdia tramitatzeko, banakako ebaluazioaren bidez, Kirol klubek Espainiako eta nazioarteko lehiaketa ofizial ez-profesionaletan 2008. urtean zehar parte har dezaten.

Nafarroako Gobernuaren politikaren helburuen artean, aipatzekoak dira Foru Komunitatean kirol ekitaldi garrantzitsuak sustatzea eta kirol alorrean administrazio publikoen artean eta horien eta Foru Komunitatean kirola sustatzen eta garatzen diharduten beste entitate publiko edo pribatuen artean koordinazioa eta elkarlana bultzatzea. Horretarako kirol eskumenak haien eremuaren arabera honelaxe sailkatzen dira: nazioartekoak, nazionalak, erkidegoartekoak, nafarrak eta tokikoak. Zentzu horretan, kirola laguntzak eta dirulaguntzak emanez ere sustatu nahi da. 

Kirol klubei ematen zaizkien dirulaguntzek posible egiten dute Nafarroako talde eta kirolarien partehartzea Espainiako eta nazioarteko kirol lehiaketetan, eta bide batez Nafarroaren izena hedatzen da eremu desberdinetan komunikabideen bitartez. Aldi berean kirol jarduera sustatzen da nafar herritarren artean, izan ere, kirolean hasten diren gazteendako akuilu baita Foru Erkidegoko kirol taldeen eta kirolarien maila goratzea.
Eskatzaileen dibertsitatea eta laguntza jasotzeko proposatzen diren jarduerak direla eta, eskatzeko epeak beti zabalik egon behar du. Jarduera egiteko epea urte natural osoa da, izan ere, kasu batzuetan ezin da aurretik jakin kirol jarduera egiteko aukera izanen den. Izan ere, Nafarroan egiteko, alde batetik, nafar kirolariek eskatzen diren emaitza eta sailkapenak erdietsi behar dituzte oraingo kirol denboraldian, eta beste aldetik erakunde nazionalek eta nazioartekoek baimena eman behar diete nafar erakundeei aipatu jarduerak antolatzeko. Horretaz gain, eskatzaile askok ez dute likideziarik eta horrek eskatzen du kasu batzuetan ordainketa partzialak egitea eta gainerakoetan behin-betiko laguntza ematea ahalik eta jarduera egiten den momentutik hurbilen.
LANDA GARAPENEKO ETA INGURUMENEKO DEPARTAMENTUA
Nafarroako abeltegietan ingurumeneko baldintza teknikoak ezartzeko epea 2008ko urriaren 1era arte luzatu da 
Osteguna, 2007ko abenduaren 27a.  Nafarroako Gobernuak ekainaren 23ko 148/2003 Foru Dekretua aldatu du Nafarroako abere instalazioetan arau horretan aipatzen diren ingurumeneko baldintza teknikoak ezartzeko epea 2008ko urriaren 1era arte luzatzeko xedez.
Horrela, ahalmen handiko abeltegi guztietako titularrek hondakinak ekoiztu eta kudeatzeko baldintza teknikoetara egokituko dituzte instalazioak, aipatu Dekretuan aurreikusten den bezalaxe. Bertan baldintza zehatzak eskatzen dira nekazaritzaren ondoriozko nitratoen aurrean kutsaerrazak diren eremuetako instalazioetarako. Halaber, aipatu arauak dionenez, 20 A.L.U.tik gorako abeltzaintzako instalazioetako titularrek simaurren ekoizpen eta kudeaketarako plana aurkeztu beharko dute Landa Garapeneko eta Ingurumeneko Departamentuan.
Zehatz-mehatz, ekainaren 23ko 148/2003 Foru Dekretuarekin bat eginda, pasa den urriaren 1a baino lehen ahalmen handiko abeltegietako titularrek hondakinak ekoiztu eta kudeatzeko baldintza teknikoetara egokitu behar zituzten eta simaurren ekoizpen eta kudeaketarako plana aurkeztu. Joan zen iraila akitutakoan aipatu dekretuak ukitzen dituen 1.600 abeltegietatik 400ek aurkeztua zuen simaurren ekoizpen eta kudeaketarako plana.
Arestian aipatu baldintzak ezartzeko luzapena onartzerakoan, Gobernuak kontutan izan du badirela faktore batzuk neurri hori hartzea gomendatzen dutenak, izan ere, dekretuan ezarritakoak eskatzen du, besteak beste, sustatzaileen trebakuntza teknikoa.

LANDA GARAPENEKO ETA INGURUMENEKO DEPARTAMENTUA
Gobernuak hainbat urtetarako gastuak onetsi ditu Nafarroako nekazaritza eta abeltzaintzako produktuen eraldatze eta merkaturatzea hobetzeko
Osteguna, 2007ko abenduaren 27a.  Nafarroako Gobernuak erabaki bana hartu ditu hainbat urtetan gastuak konprometitzen dituztenak Nafarroako nekazaritza eta abeltzaintzako produktuen eraldatze eta merkaturatze baldintzak hobetzeko xedez.
Alde batetik, 2008. urterako 977-232 euroko gastu konpromisoa onetsi da; eta 2010. urterako 4.525.233 eurokoa. Gastu horrekin erantzuna emanen zaie 33 nekazaritza eta abeltzaintzako enpresek aurkeztutako eskariei.

LEHENDAKARITZA, JUSTIZIA ETA BARNE DEPARTAMENTUA
Gobernuak lanerako balio gabeko egunak onetsi ditu 2008. urterako 

Osteguna, 2007ko abenduaren 27a.  Nafarroako Gobernuak lanerako balio gabeko egunak onetsi ditu 2008. urterako gau goizean egindako bilkuran. Igande guztiez gain, 13 jai egun izanen dira eta toki entitateek finkatutako jaiak (gehienez bi egun).

Zehatz-mehatz, gobernuak ondoko egun hauek deklaratu ditu balio gabekotzat: Urtarrilak 1 (Urte berria); martxoak 19 (San Jose), 20, 21 eta 24 (Ostegun Santua, Ostiral Santua eta Bazko Biharamuna);  maiatzak 1  (Langileen eguna); uztailak 25 (Santiago Apostolua); abuztuak 15 (Ama Birjinaren Jasokundea); azaroak 1 (Santu Guztien eguna); abenduak 3 (Nafarroaren Eguna, Xabierko Frantzisko Deuna), 6 (Konstituzioaren eguna), 8 (Ama Birjina Sortzez Garbiaren jaia) eta 25 (Eguberri eguna).

LEHENDAKARITZA, JUSTIZIA ETA BARNE DEPARTAMENTUA
Gobernuak beste 227.608 eurorekin konpentsatu du Ir-Lagun SL enpresa Donezteben haren diskotekaren aurka egindako atentatu terroristarengatik
Aseguruen Konpentsaziorako Partzuergoak estaltzen ez dituen kalteen %100 osatu du Gobernuak
Osteguna, 2007ko abenduaren 27a.  Nafarroako Gobernuak 227.608 euroko dirulaguntza onetsi du gaurko bilkuran Iru-Lagun SL enpresarentzat ETAk Bordatxo diskotekaren aurka egindako atentatuarengatik. Atentatua Donezteben egin zen 2005eko abenduaren 21ean.

Aipatu zenbatekoa 73.131 euroko beste bati gaineratzen zaio. Azken hau 2006ko maiatzaren 22an onetsi zuen Gobernuak eta biak 300.740 eurotara iristen dira, hau da, Aseguruen Konpentsaziorako Partzuergoak estaltzen ez dituen kalteen %100.
LEHENDAKARITZA, JUSTIZIA ETA BARNE DEPARTAMENTUA
Nafarroan aerodromo eta heliportuak martxan jartzeko baimena Barne zuzendari nagusiak emanen du 

Osteguna, 2007ko abenduaren 27a.  Barne zuzendari nagusiak baimena emateko ahalmena izanen du, behin-behinekoz, Nafarroako Foru Erkidegoan aerodromoak eta heliportuak martxan jartzeko helburu berezietarako: foru exekutiboaren zerbitzurako hegazkinek egindako operazio bereziak; poliziaren misio teknikoak, bilaketa eta salbamendua, istripuetako laguntza, larrialdiak edo katastrofeak, larrialditako osasun garraioa, suteen prebentzio eta itzalketa eta antzeko egoerak. Horrela ezarri da gaur Gobernuak onetsi erabaki baten bidez.
LEHENDAKARITZA, JUSTIZIA ETA BARNE DEPARTAMENTUA
Nafarroako Gobernuaren ordezkariak izendatu dira Transferentzien Batzordean 

Osteguna, 2007ko abenduaren 27a.   Gobernuak erabaki bat hartu du haren ordezkariak izendatzeko Transferentzien Batzordean.

Ordezkaritzaren burua lehen presidenteordea eta Lehendakaritza, Justizia eta Barne kontseilaria izanen da (Javier Caballero Martinez) eta osaera ondoko hau izanen da: Alvaro Miranda Simavilla, 2. presidenteordea eta Ekonomia eta Ogasun kontseilaria; Alberto Catalán Higueras, Erakundeekiko Harremanetarako  kontseilaria eta Gobernuaren eleduna; Ildefonso Sebastián Labayen, Lehendakaritza zuzendari nagusia; Jaime Ignacio Del Burgo Tajadura (titularra) eta Carlos García Adanero (ordezkoa), “Unión del Pueblo Navarro” talde parlamentarioaren izenean; Francisco Juan Zabaleta Zabaleta (titularra) eta Maiorga Ramírez Erro (ordezkoa), “Nafarroa Bai” talde parlamentarioaren izenean; Carlos Chivite Cornago (titularra) eta Roberto Jiménez Alli (ordezkoa), “Socialistas del Parlamento de Navarra” talde parlamentarioaren izenean; José Andrés Burguete Torres (titularra) eta Juan Cruz Alli Aranguren (ordezkoa), “Convergencia de Demócratas de Navarra” foru parlamentarien taldearen izenean; eta Francisco Javier Jimeno Torres (titularra) y José Miguel Nuin Moreno (ordezkoa), “Izquierda Unida de Navarra-Nafarroako Ezker Batua” parlamentarien taldearen izenean.

BESTE GAI BATZUK
Arestian aipatutakoez landara, Nafarroako Gobernuak ondoko gai hauek ere onetsi ditu:
Osasun Departamentua

-Gobernuak baimena eman du hornidurak eta zerbitzuek kontratatzeko Odol Transfusiorako Zentroarentzat.
Ekonomia eta Ogasun Departamentua

-Gobernuak aintzat eman ditu 2008ko Aurrekontuen Proiektuei aurkeztutako zenbait emendakina, gastua handitzea edo diru-sarrerak gutxiagotzea suposatzen zutenak, eta beste batzuk atzera bota ditu.

Lurraldearen Antolamendu eta Etxebizitza Departamentua

-Etxebizitza arloko jarduketa babesgarriei 2008an aplikatuko zaizkien moduluak ezarri dira.

-Gobernuak Administrazioaren ente instrumentalaren izaera aitortu dio VINSA sozietate publikoari.
Toki Administrazio Departamentua

-Nafarroako Gobernuak batzorde kudeatzaileak izendatu ditu Lizaso, Oieregi eta Zabal Kontzejuetan.

